
ପ୍ରେମରେ ଭୟ ମିଶେ ଯହିଁ । ଭୟ ଉହାଡ଼େ ମୁଁ ରହଇ ।

ଏ ପ୍ରେମେ ମୋତେ ନ ଲଭଇ ।  ଦର୍ପଣ ପିଠି ପ୍ରାୟେ ହୋଇ ।

ଛାଡ଼ ହେ କୃପଣ ପଣ । ପ୍ରେମ-ପୀୟୁଷ ଦିଅ ଦାନ । 

ଏମନ୍ତ କହୁଁ କହୁଁ ଭୋଳେ ।  ସେ ଦିବ୍ୟଜ୍ଞାନ ପାସୋରିଲେ ।

ଏକାନ୍ତ ପ୍ରେମେ ଦେଇ ମନ ।  ଅଧୈର୍ଯ୍ୱ ଦେବ କନ୍ୟାଗଣ ।

କାନ୍ଦନ୍ତି ସକତ ବଦନେ ।  ହା କୃଷ୍ଣ ଛାଡ଼ି ଗଲୁ କେଣେ ।

ଦେଖାଅ ପ୍ରସନ୍ନ ବଦନ ।  ପରମ ଆନନ୍ଦ ସଦନ ।

ଏରୂପେ ନାନା ବାକ୍ୟଭଣି । ଖୋଜିଲେ ନିଗମ-ନନ୍ଦିନୀ ।





 





ବିଚିତ୍ର ରାମାୟଣ 

ବିଶ୍ୱନାଥ ଖୁଣ୍ଟିଆ 

ଆଦ୍ୟ କାଣ୍ତ

ପ୍ରଥମ ଛାନ୍ଦ

ଗୁଣସାଗର ବାଣୀ 

ଶ୍ରୀ ନୀଳଗିରିଶିଖରେ ବିଜେ ହରି ଦ୍ୱାଦଶ ଯାତ୍ରା ବିନୋଦେ ।

ସ୍ନାନ ଶ୍ରୀଗୁଣ୍ତିଚା ଅୟନ ଶୟନ ପାରଶ୍ୱ ପାଲଟ ମୋଦେ ।

ଦେବଉଥିପନ ଓଢ଼ଣ ମକର ଦୋଳ ଦମନକ ଚୋରୀ ।

ଚନ୍ଦନ ଚମ୍ପକ ଉତ୍ସବ ସହିତେ ଏ ବିଧି ଲୀଳା ଆଚରି ।

ଦ୍ୱାଦଶ ଯାତ୍ରାରୁ ତିନିଯାତ୍ରା ସାର ଦୋଳ ସ୍ନାନ ଶ୍ରୀଗୁଣ୍ତିଚା ।

ସକଳ ଜୀବର ଅବଲୋକନରେ ପାତକସମୂହ ମୁଞ୍ଚା ।

ଶ୍ରୀ ଜଗନ୍ନାଥ ଚଢ଼ିଣ ନନ୍ଦିଘୋଷ ଗୁଣ୍ତିଚାଘରେ ବିଜୟ ।

ଦେଖି ନାଗ ନର ଗନ୍ଧର୍ବ କିନ୍ନର କରୁଥାନ୍ତି ଜୟ ଜୟ ।

ରତ୍ନକୁଣ୍ତଳ ମୁକୁଟ ବ୍ୟାଘ୍ରନଖ ବୀରଚୂଳ କଣ୍ଠମାଳ ।

ହୃଦୟ ପୂରି ପଦକ ଘଞ୍ଚାଘଞ୍ଚି ପଦ୍ମମାଳ ପାଦତଳେ ।

ହେମ ଶ୍ରୀପୟରେ ହେମ ଯେ ଭୁଜରେ ଶୋହେ ହେମ ଧନୁର୍ବାଣ ।

ଯେବଣ ଦକ୍ଷିଣମୂର୍ତ୍ତି ଦର୍ଶନକୁ ଟାକିଥାନ୍ତି ବିଭୀଷଣ ।

ସିଂହଦ୍ୱାରେ ହରି ରଥରୁ ବିଜୟ କରନ୍ତେ କମଳା ଭେଟ ।

ସେହି ସମୟରେ ଜନସମୂହରେ ଫିଟିଲା ମୁଦକବାଟ ।

ଠାକୁର ଠାକୁରାଣୀ ଚନ୍ଦ୍ର ଆଳତୀ ଦୁର୍ବାକ୍ଷତ ବନ୍ଦାପନା ।

ଜୟଧ୍ୱନି ଜଗତରେ ଯେ କରନ୍ତି ହୋଇଣ ଆନନ୍ଦମନା ।

		 ଏ ପୃଷ୍ଠାଟି ୭ ନଭେମ୍ବର ୨୦୨୨ ଦିନ ୧୮:୨୬ ବେଳେ ବଦଳାଯାଇଥିଲା ।
	ଏହି ଲେଖା  କ୍ରିଏଟିଭ କମନ୍ସ ଆଟ୍ରିବୁସନ/ସେଆର ଏଲାଇକ ଲାଇସେନ୍ସରେ ରଖାଯାଇଛି;
ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

